
Rhagair y Cadeirydd  

Dyma'r pedwerydd adroddiad ar ymchwiliad gan y Pwyllgor Materion 
Ewropeaidd ac Allanol yn y trydydd Cynulliad a'r cyntaf i'w gyhoeddi er 
i mi ddod yn Gadeirydd y Pwyllgor ym mis Ionawr. Hoffwn ddiolch i'm 
rhagflaenydd, Sandy Mewies AC, am ei gwaith ar ddechrau'r 
ymchwiliad hwn. 
 
Mae mynd i'r afael â thlodi ac allgáu cymdeithasol yn un o'n prif 
flaenoriaethau polisi yng Nghymru, ac mae Blwyddyn Ewropeaidd ar y 
mater hwn yn gyfle ardderchog i werthuso pa ffyrdd o ymyrryd sy'n 
gweithio'n dda ac i rannu arferion gorau o fewn Cymru a ledled Ewrop. 
Mae hefyd yn ein hatgoffa ei bod yn rhaid i leisiau'r rhai sy'n profi tlodi 
eu hunain gael eu clywed a bod rhaid iddynt chwarae rhan lawn yn y 
gwaith o lywio cyfeiriad a gweithgareddau'r Flwyddyn Ewropeaidd yng 
Nghymru. 
 
Yn ogystal, bu'r ymchwiliad hwn yn edrych ar broses gyffredinol 
hyrwyddo Blynyddoedd Ewropeaidd yng Nghymru. Mae'r Blynyddoedd 
Ewropeaidd yn ffordd ddefnyddiol o dynnu sylw at faterion sy'n bwysig 
i ddinasyddion Ewrop, a dylai Cynulliad Cenedlaethol Cymru a 
Llywodraeth Cymru fanteisio'n llawn ar y cyfle a gynigir ganddynt i 
fyfyrio, trafod a gweithredu. Rydym wedi gwneud argymhellion ac wedi 
cytuno ar gamau i'w cymryd i hybu hyn. 
 
Gwnaeth y Pwyllgor argymhellion penodol i Lywodraeth Cymru ar 
sicrhau gwaddol gref o Flwyddyn Ewropeaidd 2010 ac ar sicrhau dolen 
gyswllt rhwng y gweithgareddau hyn â mentrau polisi sydd eisoes ar y 
gweill yng Nghymru i oresgyn tlodi ac allgáu cymdeithasol. Rwy'n 
edrych ymlaen at gael ymateb Llywodraeth y Cynulliad maes o law.  
 
Mae'r Pwyllgor yn ddiolchgar iawn i'r holl sefydliadau ac unigolion a 
gyfrannodd at yr ymchwiliad hwn ac mae'n dymuno pob llwyddiant i'r 
rhai sy'n cynnal gweithgareddau i hybu'r Flwyddyn Ewropeaidd ar gyfer 
Goresgyn Tlodi ac Allgáu Cymdeithasol. 
 

 
Y Gwir Anrhydeddus Rhodri Morgan AC 
Cadeirydd y Pwyllgor 
 



Casgliadau Allweddol ac Argymhellion  y Pwyllgor 

Mae casgliadau allweddol ac argymhellion y Pwyllgor i Lywodraeth 
Cymru i'w gweld isod, yn y drefn y maent yn ymddangos yn yr 
Adroddiad hwn. Ewch i'r tudalennau perthnasol yn yr adroddiad i weld 
y dystiolaeth a'r casgliadau sy'n cyd-fynd â'r argymhellion. Mae'r 
camau y cytunwyd arnynt i'r Pwyllgor eu cymryd i'w gweld isod hefyd. 

Casgliadau Allweddol 

Mae'r Pwyllgor yn tanlinellu pwysigrwydd sicrhau y bydd 
gweithgareddau EY2010 yn arwain at gyfnewid arferion gorau, i mewn 
i Gymru ac o Gymru i rannau eraill o'r UE, fel gwaddol bendant o'r 
Flwyddyn. (Tudalen 8) 

Mae'r Pwyllgor yn awyddus i weld canran uchel o bobl o bob oed y mae 
tlodi'n effeithio arnynt yn cyfrannu at lunio'r agenda ac yn cymryd rhan 
yng ngweithgarddau EY2010 yng Nghymru. (Tudalen 17)

Argymhellion 

Argymhelliad 1.  Argymhellwn fod Llywodraeth Cymru'n adrodd wrth 
y Pwyllgor am ei chynlluniau i symud ymlaen â'r model 'archwiliad 
tlodi' ar gyfer gwneud penderfyniadau ar y lefel ddatganoledig fel y 
cynigir gan Rwydwaith Gwrth-Dlodi Cymru.      (Tudalen 17) 

Argymhelliad 2. Argymhellwn fod Llywodraeth Cymru'n adrodd wrth 
y Pwyllgor cyn gynted ag y bo modd ar y ffordd y mae'n sicrhau bod 
pobl sy'n profi tlodi yn cymryd rhan lawn yng ngweithgaerddau 
EY2010 yng Nghymru, o'r trefnu i'r gweithredu a'r cynllunio ar gyfer y 
dyfodol.           (Tudalen 18) 

Argymhelliad 3. Argymhellwn fod Llywodraeth Cymru yn adrodd 
wrth y Pwyllgor tua dechrau 2011 ar brif ganlyniadau gweithgareddau 
EY2010 yng Nghymru a'i gynllun gweithredu i sicrhau gwaddol o'r 
canlyniadau cychwynnol hynny.       (Tudalen 19) 

Argymhelliad 4. Argymhellwn fod Llywodraeth Cymru'n adrodd wrth 
y Pwyllgor ar y ffordd y mae'n bwriadu defnyddio'r Dull Cydgysylltu 
Agored (OMC) ar gyfer Amddiffyn Cymdeithasol a Chynhwysiant 
Cymdeithasol o hyn ymlaen i sicrhau y ceir gwaddol o weithgareddau 

EY2010 ar lefel yr Undeb Ewropeaidd ac i rannu arferion gorau o 
weithgareddau yng Nghymru.        (Tudalen 21) 

Argymhelliad 5. Argymhellwn fod Llywodraeth Cymru'n cynnwys yn 
ei adroddiad i'r Pwyllgor ar weithgareddau gwaddol sut y bydd yn 
defnyddio canlyniadau gweithgareddau EY2010 yng Nghymru wrth 
weithredu rhaglenni Cronfeydd Strwythurol yr Undeb Ewropeaidd. 
Byddai hyn yn cynnwys rhannu gwybodaeth ac enghreifftiau o arferion 
gorau gyda Phwyllgor Monitro Rhaglenni Cymru Gyfan.    (Tudalen 21) 

Argymhelliad 6. Argymhellwn fod Llywodraeth Cymru'n adrodd ar y 
ffordd y bydd y strategaethau y bydd yn ofynnol eu datblygu o dan 
Fesur Plant a Theuluoedd (Cymru) 2010 yn cymryd i ystyriaeth y 
dystiolaeth ar dlodi plant a lles plant a gesglir gan ymchwiliad y 
Pwyllgor Materion Ewropeaidd ac Allanol ac a geir o weithgareddau 
EY2010.           (Tudalen 23) 

Argymhelliad 7. Argymhellwn fod Llywodraeth Cymru'n adrodd wrth 
y Pwyllgor pa gamau y mae'n eu cymryd i helpu i sicrhau cysondeb 
wrth fesur lles plant ar lefel yr Undeb Ewropeaidd.    (Tudalen 24) 

Argymhelliad 8. Argymhellwn fod Llywodraeth Cymru'n adrodd wrth 
y Pwyllgor erbyn Ebrill 2011 ar y cynnydd a wnaed wrth ddatblygu 
dangosyddion cyffredin ar gyfer tlodi ac allgáu cymdeithasol ar lefel yr 
UE.            (Tudalen 26) 

Argymhelliad 9. Argymhellwn fod y Gweinidog dros Gyfiawnder 
Cymdeithasol a Llywodraeth Leol yn adrodd wrth y Pwyllgor Materion 
Ewropeaidd ac Allanol am y gwaith paratoi a'r cynlluniau ar gyfer 
Blwyddyn Ewropeaidd Gwirfoddoli 2011 a'r ffordd y bydd yn 
cydweithio â sefydliadau o Gymru sy'n rhanddeiliaid ac yn eu cefnogi.
             (Tudalen 28) 

Argymhelliad 10. Argymhellwn fod Llywodraeth Cymru'n clustnodi 
amser ar gyfer trafodaeth flynyddol ar thema pob Blwyddyn 
Ewropeaidd a'r gweithgareddau cysylltiedig y bwriedir eu cynnal yng 
Nghymru, fel rhan o fusnes y Llywodraeth mewn cyfarfod llawn.  
             (Tudalen 28) 

Camau i'r Pwyllgor eu Cymryd 

1: Monitro datblygiad cynlluniau ar gyfer Blynyddoedd Ewropeaidd 
eraill a chyfeirio'r wybodaeth at Gadeiryddion Pwyllgorau Eraill yn y 
Cynulliad, fel sy'n briodol i'r themâu a ddynodir. 

2: Gofyn am drafodaeth mewn cyfarfod llawn ar y Flwyddyn 
Ewropeaidd ar gyfer Goresgyn Tlodi ac Allgáu Cymdeithasol 2010 er 
mwyn codi ymwybyddiaeth o'r cyfle i dynnu sylw at y materion sy'n 
bwysig i Gymru a'r gweithgareddau a gynhelir. 

1. Y Cefndir 

1. Mewn cyfarfod anffurfiol ar 2 Mehefin 2009, cytunodd y Pwyllgor 
mewn egwyddor i edrych ar 2010 Blwyddyn Ewropeaidd ar gyfer 
Goresgyn Tlodi ac Allgáu Cymdeithasol (EY2010), yn enwedig o ran 
cael Cymru a sefydliadau o Gymru i gymryd rhan yn y Flwyddyn 
Ewropeaidd. 

2. Ar 13 Hydref 2009, cytunwyd ar gylch gorchwyl ar gyfer ymchwiliad 
byr yn canolbwyntio ar y ffordd yr oedd Llywodraeth Cymru a 
rhanddeiliaid eraill o Gymru yn bwriadu sicrhau bod Cymru'n 
manteisio i'r eithaf ar y Flwyddyn Ewropeaidd hon, yn ogystal â mater 
ehangach cyfranogiad Cymru mewn Blynyddoedd Ewropeaidd yn 
gyffredinol.   

3. Derbyniodd y Pwyllgor dystiolaeth gan Lywodraeth Cymru ac 
Adrannau yn Llywodraeth y DU oedd yn gyfrifol am gynnal EY2010, yn 
ogystal â gan Rwydwaith Gwrth-dlodi Ewrop a rhanddeiliaid o Gymru. 
Cynhaliwyd pum sesiwn dystiolaeth rhwng mis Tachwedd 2009 a mis 
Mawrth 2010. Rhestrir y manylion ar ddiwedd yr adroddiad hwn.  

Y cylch gorchwyl a'r materion allweddol i'w hystyried 

4. Y cylch gorchwyl a'r materion allweddol i'w hystyried oedd: 

- deall sut y mae 2010 Blwyddyn Ewropeaidd ar gyfer 
Goresgyn Tlodi ac Allgáu Cymdeithasol yn berthnasol i 
Gymru; 

- canfod sut y mae Llywodraeth Cymru yn cymryd rhan yn y 
Flwyddyn Ewropeaidd, yn cynnwys ei rhan yng Nghorff 
Gweithredu Cenedlaethol (NIB) y DU, manylion unrhyw 
ddigwyddiadau neu ymgyrchoedd y mae'n bwriadu eu 
trefnu ac unrhyw gyllid ychwanegol y mae'n bwriadu 
trefnu ei fod ar gael i'r trydydd sector i gynnal 
gweithgareddau ledled Cymru yn ystod y flwyddyn; 

- canfod a oes gan Lywodraeth Cymru strategaeth ar gyfer 
"Blynyddoedd Ewropeaidd" yn gyffredinol ac, os felly, beth 
ydyw, er mwyn sicrhau bod Cymru'n elwa mor effeithiol 
ag y bo modd ar y cyfleoedd a ddaw yn ei sgil; 

- ystyried sut y gall Cynulliad Cenedlaethol Cymru gefnogi 
mentrau fel Blwyddyn Ewropeaidd 2010 a Blynyddoedd 
Ewropeaidd o hyn ymlaen; 

- clywed gan randdeiliaid o Gymru ac Ewrop sut y mae 
arferion gorau'n cael eu rhannu a pha gamau sydd 
ganddynt ar y gweill i fanteisio i'r eithaf ar y cyfleoedd a 
ddaw yn sgil Blwyddyn Ewropeaidd 2010. 

5. Er bod y dystiolaeth a dderbyniwyd wedi arwain at beth gwaith yn 
ystyried atebion polisi cymharol i dlodi ac allgáu cymdeithasol, fel 
pwysigrwydd gofal plant ac ymyrryd yn fuan, prif amcanion yr 
ymchwiliad oedd edrych ar broses y ffordd yr oedd Cynulliad 
Cenedlaethol Cymru a Llywodraeth Cynulliad Cymru yn ymwneud ag 
EY2010, pa wersi oedd i'w dysgu a'r arferion gorau y gellid eu 
trosglwyddo ar gyfer y Flwyddyn Ewropeaidd hon a rhai sydd i ddod. 
Mae'r adroddiad a'r argymhellion sy'n dilyn yn adlewyrchu hynny. 

6. Un o'r cwestiynau sylfaenol a gododd tua diwedd yr ymchwiliad 
oedd sut y gellid defnyddio'r Flwyddyn Ewropeaidd fel cyfrwng i 
ganfod pa mor effeithiol yr oedd y gwahanol gamau a fabwysiadwyd 
yng Nghymru i fynd i'r afael â thlodi ac allgáu cymdeithasol. Mae hyn 
yn cynnwys pa mor effeithiol yr oeddent o'u cymharu â'r hyn a wneir 
yn Aelod-Wladwriaethau a rhanbarthau eraill yr Undeb Ewropeiadd. Er 
nad oedd y dystiolaeth a gasglwyd yn ystod yr ymchwiliad byr hwn yn 
ateb y cwestiwn, beth sy'n gweithio orau i oresgyn tlodi ac allgáu 
cymdeithasol, mae'r Pwyllgor yn tanlinellu pwysigrwydd sicrhau y 
bydd gweithgareddau EY2010 yn arwain at gyfnewid arferion 
gorau, i mewn i Gymru ac o Gymru i rannau eraill o'r UE ac y bydd 
hyn yn waddol pendant i'r Flwyddyn. 

Y cyd-destun o ran polisi: Cymru a'r agenda dlodi 

7.  Mae tlodi ac allgáu cymdeithasol yn ddau fater a fu'n uchel ar 
agenda wleidyddol Cymru ers sawl blwyddyn ac fe adlewyrchir hynny 
yn ymrwymiadau polisi Llywodraeth Cymru ac yng ngwaith 
Pwyllgorau'r Cynulliad.  

8.  Un ymrwymiad arwyddocaol a wnaed er mwyn mynd i'r afael â 
thlodi ac allgáu cymdeithasol yn 'Cymru’n Un: Rhaglen Flaengar ar 
gyfer Llywodraethu Cymru' oedd ceisio rhagor o bwerau i'r Cynulliad 
ddeddfu ar faterion sy'n ymwneud â thlodi plant.  Arweiniodd hyn at 

basio'r Mesur Plant a Theuluoedd ym mis Chwefror 2010. Mae tlodi 
plant yn her thematig allweddol y cymerir camau i fynd i'r afael â hi yn 
y DU yn ystod EY2010, a cheir adran yn yr adroddiad isod i drafod 
pwysigrwydd cael gwaddol yn y maes hwn.  

9.  Mae nifer o Bwyllgorau'r Cynulliad wedi cynnal ymchwiliadau i 
dlodi yng Nghymru gan gyhoeddi'r adroddiadau a ganlyn: 

- Adroddiad yr Is-bwyllgor Datblygu Gwledig ar Dlodi ac 
Amddifadedd yn y Gymru Wledig (Gorffennaf 2008); 

- Adroddiad y Pwyllgor Cynaliadwyedd ar Dlodi Tanwydd 
(Mehefin 2008); 

- Adroddiad y Pwyllgor Plant a Phobl Ifanc ar Dlodi Plant yng 
Nghymru: Ai Addysg yw'r Ateb? (Tachwedd 2008).1 

Cefndir y Blynyddoedd Ewropeaidd 

10.  Bob blwyddyn er 1983, mae'r Undeb Ewropeaidd wedi dewis thema 
ar gyfer ymgyrch – o dan y brand Blwyddyn Ewropeaidd 2 – gyda'r nod 
o godi ymwybyddiaeth y cyhoedd o fater neilltuol a thynnu sylw 
llywodraethau'r gwledydd ato.  Cafwyd nifer o themâu a'r rheiny'n rhai 
amrywiol.  Ym mhob Blwyddyn Ewropeaidd, trefnir nifer o wahanol 
weithgareddau i godi ymwybyddiaeth o'r thema a ddewisir.  Trefnir 
rhai o'r rhain ar lefel yr UE, a'u rheoli gan y Comisiwn Ewropeaidd (trwy 
Gyfarwyddiaeth Gyffredinol arweiniol), trefnir rhai eraill ar lefel leol, 
ranbarthol neu genedlaethol, a'u cydgysylltu gan yr Aelod-
Wladwriaethau a'r awdurdodau rhanbarthol/lleol. Er mwyn dynodi 
blwyddyn yn Flwyddyn Ewropeaidd, rhaid cael cymeradwyaeth ffurfiol 
Senedd Ewrop a'r Cyngor Ewropeaidd ar sail cynnig gan y Comisiwn 
Ewropeaidd. 

EY2010 ar gyfer Goresgyn Tlodi ac Allgáu Cymdeithasol 

11. Dynodwyd 2010 yn Flwyddyn Ewropeaidd ar gyfer Goresgyn Tlodi 
ac Allgáu Cymdeithasol (EY2010). Mabwysiadwyd y testun cyfreithiol ar 
22 Hydref 20083, gan nodi nodau ac amcanion y flwyddyn, y mathau o 
weithgareddau a gâi eu cefnogi, y gyllideb a gâi ei chlustnodi, a'r drefn 

                                        
1 Pwyllgor Plant a Phobl Ifanc, Tlodi Plant yng Nghymru: Ai Addysg yw'r Ateb?, Tachwedd 2008 
(cyrchwyd 15 Medi 2009) 
2 Ffynhonnell: Gwefan Senedd Ewrop
3 Gweler: http://eur-lex.europa.eu/LexUriServ/LexUriServ.do?uri=OJ:L:2008:298:0020:0029:EN:PDF

ar gyfer cynnal y flwyddyn ledled yr UE. Cyfarwyddiaeth Gyffredinol 
arweiniol y Comisiwn Ewropeaidd yw Cyfarwyddiaeth Gyffredinol 
Cyflogaeth, Materion Cymdeithasol a Chyfle Cyfartal4. 

12. Mae 2010 yn ddyddiad symbolaidd gan ei fod yn ddengmlwyddiant 
ymrwymiad yr Aelod-Wladwriaethau i gael "effaith bendant ar ddileu 
tlodi" fel rhan o Strategaeth Lisbon i hybu twf a swyddi. Fodd bynnag, 
yn ôl ffigurau a gyhoeddwyd gan y Comisiwn yn 2008, mae tlodi'n dal 
yn broblem sylweddol i'r UE5:  

- mae 78 miliwn o bobl neu 16% o boblogaeth yr UE yn byw 
o dan ffin tlodi (sef 60% o incwm cyfartalog eu gwlad); 

- mae 19% o blant yn byw o dan fygythiad tlodi – mae'n 
effeithio ar 19 miliwn o blant; 

- mae 1 o bob 10 o ddinasyddion Ewrop yn byw mewn 
cartrefi lle nad oes neb yn gweithio. 

13. Dyma'r pedair amcan drosfwaol ar lefel yr UE ar gyfer EY2010: 

- Cydnabyddiaeth: cydnabod hawl sylfaenol pobl sy'n profi 
tlodi ac allgáu cymdeithasol i fyw gydag urddas ac i 
gymryd rhan weithredol mewn cymdeithas; 

- Cyd-gyfrifoldeb a chyfranogiad: hybu cefnogaeth y 
cyhoedd i bolisïau cynhwysiant cymdeithasol, gan 
bwysleisio cyd-gyfrifoldeb a chyfrifoldeb unigolion i 
oresgyn tlodi ac allgáu cymdeithasol, a meithrin 
ymrwymiad gan randdeiliaid cyhoeddus a phreifat; 

- Cydlyniant: hybu cymdeithas fwy cydlynol, lle nad oes neb 
yn amau nad yw cymdeithas yn gyffredinol yn elwa o 
oresgyn tlodi; 

- Ymrwymiad a chamau pendant: adnewyddu addewid yr 
UE a'i Aelod-Wladwriaethau i oresgyn tlodi ac allgáu 
cymdeithasol, a chynnwys awdurdodau ar bob lefel wrth 
anelu at y nod hwnnw. 

14. Clustnodwyd cyfanswm o €17 miliwn o gyllideb yr UE tuag at 
gynnal EY2010. Mae €8 miliwn o hwn wedi'i glustnodi ar gyfer 
gweithgareddau ledled Ewrop fel ymgyrchoedd gwybodaeth a 
chyfathrebu, darparu cymorth i gynnal y flwyddyn a threfnu 

                                        
4 Gweler http://ec.europa.eu/social/main.jsp?langId=en&catId=637
5 DG Employment MEMO/08/625 Brussels, 16 Hydref 2008 

digwyddiadau Ewropeaidd. Caiff y gweddill ei glustnodi i'w rannu 
rhwng yr Aelod-Wladwriaethau ar gyfer gweithredu ar lefel leol, 
rhanbarthol a chenedlaethol, fel y nodir mewn Rhaglen Genedlaethol 
ym mhob Aelod-Wladwriaeth. Mae gofyn i'r Aelod-Wladwriaethau 
ddarparu hanner arall yr arian i wneud y gwaith hwn. Gwnaeth Corff 
Gweithredu Cenedlaethol (NIB) y Deyrnas Unedig gais llwyddiannus am 
y swm mwyaf o arian oedd ar gael i'r DU o gyllideb ganolog yr UE. Mae 
hyn, ynghyd â chyllid cyfatebol yr Adran Gwaith a Phensiynau'n golygu 
bod £1.2 miliwn ar gael ar gyfer gweithgareddau codi ymwybyddiaeth 
yn y DU. 

15. Bwriad yr UE yw bod y gweithgareddau'n canolbwyntio ar nifer 
fechan o feysydd blaenoriaeth, a disgwylir i'r Aelod-Wladwriaethau 
addasu'r rhain i adlewyrchu eu sefyllfaoedd cenedlaethol, rhanbarthol 
a lleol nhw. Dyma'r meysydd blaenoriaeth: 

- strategaethau integredig i atal a lleihau tlodi; 

- brwydro yn erbyn tlodi plant;  

- hybu marchnadoedd llafur cynhwysol; 

- dileu anfanteision mewn addysg a hyfforddiant, yn 
cynnwys llythrennedd ddigidol, a thalu sylw i anghenion 
neilltuol pobl anabl; 

- mynd i'r afael â'r ffordd y mae tlodi'n effeithio ar bobl ar 
sail rhyw ac oedran; 

- sicrhau mynediad cyfartal at adnoddau a gwasanaethau 
digonol, yn cynnwys cartref, iechyd a gwarchodath 
gymdeithasol; 

- cyfle i elwa ar gyfleoedd ym maes diwylliant a hamdden; 

- goresgyn gwahaniaethu a hyrwyddo cynhwysiant 
cymdeithasol mewnfudwyr a lleiafrifoedd ethnig; 

- hyrwyddo dulliau integredig o fynd ati i sicrhau 
cynhwysiant; 

- ymateb i anghenion pobl sydd ag anableddau, pobl 
ddigartref, ac eraill mewn sefyllfaoedd bregus. 

16. Bydd y mathau o weithgareddau a gefnogir yn cynnwys: 
ymgyrchoedd i godi ymwybyddiaeth; astudiaethau; cynlluniau arloesol 
i hybu cynhwysiant cymdeithasol; cynadleddau; a chystadlaethau i 
ganfod llwyddiannau. 

Rhwydwaith Gwrth-Dlodi Ewrop 

17. Bu Rhwydwaith Gwrth-Dlodi Ewrop (EAPN) wrthi'n galed yn lobïo 
dros ddynodi 2010 yn Flwyddyn Ewropeaidd ar gyfer Goresgyn Tlodi 
ac Allgáu Cymdeithasol ac mae hefyd yn brysur ynglŷn â 
gweithgareddau'r Flwyddyn. Mae wedi mabwysiadu Datganiad o'r enw 
"Ensuring a lasting legacy from 2010", sy'n galw ar yr UE i bennu 
targedau uchelgeisiol er mwyn dileu tlodi yn yr UE erbyn 2020, gan 
ddefnyddio 'sgorfwrdd' blynyddol i gadw golwg ar y gwaith.  Mae 
hefyd yn awgrymu y dylid sefydlu 'Cytundeb Cynnydd Cymdeithasol' er 
mwyn sicrhau bod cydlyniant cymdeithasol a'r frwydr yn erbyn tlodi'n 
cyrraedd brig agenda'r UE, ac mae'n galw am lunio "Rhaglen Tlodi a 
Chynhwysiant Cymdeithasol" newydd a all gefnogi strategaeth 
gynhwysiant yn yr UE.  

18. Mae EAPN yn cydgysylltu cynghrair o gyrff anllywodraethol ar lefel 
Ewrop i hybu deialog â sefydliadau'r UE ac i sicrhau bod y Flwyddyn yn 
esgor ar gamau pendant a pholisïau effeithlon. Nodir galwadau 
penodol EAPN ar gyfer y cyfnod ar ôl 2010 yn Atodiad A i'r adroddiad 
hwn. 

Gweithredu yn y Deyrnas Unedig ac yng Nghymru 

19. Mae gofyn i bob Aelod-Wladwriaeth benodi Corff Gweithredu 
Cenedlaethol (NIB) sy'n gyfrifol am lunio Rhaglen Genedlaethol, gan 
bennu blaenoriaethau ar gyfer y Flwyddyn Ewropeaidd a dewis y camau 
unigol y ceisir cael cyllid cymunedol ar eu cyfer. Mae NIB y Deyrnas 
Unedig yn cynnwys swyddogion o'r Tîm Cynhwysiant Cymdeithasol 
Ewropeaidd yn yr Adran Gwaith a Phensiynau (DWP), Is-Adran Cronfa 
Gymdeithasol Ewrop a'r Gweinyddiaethau Datganoledig. Cynrychiolir 
Llywodraeth Cymru gan swyddogion o'r Is-Adran Gymunedau. Yn 
ogystal, roedd NIB y DU yn bwriadu ymgynghori â 'grŵp rhanddeiliaid' 
a fyddai'n dwyn ynghyd y llywodraeth, llywodraeth leol, y sector 
gwirfoddol a chymunedol, a phobl sy'n profi tlodi ac allgáu 
cymdeithasol a'r grwpiau sy'n eu cynrychioli.   

20. Tri phrif nod Rhaglen Genedlaethol y Deyrnas Unedig yw:  

- codi ymwybyddiaeth o'r hyn sy'n achosi tlodi ac allgáu 
cymdeithasol, pa mor gyffredin ydynt, beth yw'r 
canlyniadau, a'r polisïau sy'n ceisio mynd i'r afael â'r 
materion hyn; 

- anog a hwyluso'r ffordd i bobl o wahanol feysydd gymryd 
rhan yn y gwaith, yn eu plith fusnesau, mudiadau 
gwirfoddol a mentrau cymdeithasol ar lefel leol, 
rhanbarthol a chenedlaethol; 

- scrhau gwaddol barhaol – yn cynnwys canfod a rhannu 
arferion da a meithrin cysylltiadau a fydd yn para. 

21. Caiff y rhaglen ei gweithredu trwy gyfuniad o weithgareddau ar 
lefel leol a chenedlaethol, a fydd yn cael rhan o'r gyllideb o £1.2m 
sydd ar gael ar gyfer EY2010 yn y Deyrnas Unedig. Yn ystod yr haf 
2009, lansiwyd galwadau am geisiadau ar gyfer:  gweithgareddau 
rhanbarthol (hyd at £30,000 ym mhob un o Ranbarthau Swyddfeydd 
Llywodraeth Lloegr a'r Gweinyddiaethau Datganoledig; pedair rhaglen 
o weithgareddau thematig ledled y DU, i'w cyflenwi ar lefel leol (hyd at 
£125,000 y rhaglen); a chymorth technegol (hyd at £60,000). 

22. Mae NIB y DU wedi rhoi pwyslais neilltuol ar weithgareddau i fynd 
i'r afael â thlodi plant, amddifadedd lluosog, goresgyn rhwystrau i'r 
farchnad lafur, pobl hŷn a thlodi ac allgáu cymdeithasol, a disgwylir y 
bydd y cynigion yn cydnabod yr angen am ddulliau gweithredu sy'n 
pontio'r cenedlaethau.  

23. Yn ogystal, mae NIB y Deyrnas Unedig wedi datblygu strategaeth 
gyfathrebu ar gyfer EY2010, sy'n cynnwys digwyddiad lansio ym mhob 
un o wledydd y DU; gwefan neilltuol; ymgyrch yn y cyfryngau a fydd yn 
canolbwyntio ar chwalu mythau am dlodi ac allgáu cymdeithasol, ac ar 
godi ymwybyddiaeth o achosion a chanlyniadau tlodi; a digwyddiad 
mawr i ddod â'r Flwyddyn i ben. Bydd sefydliadau'n cael defnyddio 
'brand' a 'bathodyn' y Flwyddyn Ewropeaidd wrth gynnal 
gweithgareddau, a bwriedir cynnal cyfres o sioeau teithiol ledled y 
Deyrnas Unedig yn ystod yr hydref, wedi'i chydgysylltu gan yr Adran 
Gwaith a Phensiynau, i godi ymwybyddiaeth o EY2010 a chychwyn 
trafodaeth am y materion dan sylw.  

Gweithgareddau yng Nghymru 

24. Y Gweinidog dros Gyfiawnder Cymdeithasol a Llywodraeth Leol yw'r 
Gweinidog Cymreig arweiniol a fydd yn cydgysylltu gweithgareddau 
EY2010 yng Nghymru. Mae Cymru'n cael arian tuag at gymorth 
technegol ar gyfer digwyddiadau codi ymwybyddiaeth, arian ar gyfer 
digwyddiad lansio yng Nghymru – a gynhelir ar 24 Mehefin yn 

Abertawe – ac arian i gynnal Rhaglenni Thematig yng Nghymru. Caiff 
gweithgareddau thematig Cymru eu rhedeg gan Working Links, y 
Sefydliad Mentora a Chyfeillio, Achub y Plant a Gwirfoddolwyr 
Gwasanaethau Cymunedol. Gwnaeth Sefydliad Bevan gais llwyddiannus 
am £25,441 o gyllid i gynnal cynhadledd yng Nghymru i annog 
mudiadau i gyfnewid ffyrdd o ddatrys tlodi ac i gynhyrchu ffilmiau 
byrion i gyfleu profiadau pobl sydd mewn tlodi. Bwriedir cynnal y 
gynhadledd ddiwedd Medi. Ym mis Chwefror hefyd, cyflwynodd y 
Comisiwn Ewropeaidd ei waith ar EY2010 i grŵp o ieithyddion ifanc o 
Gymru mewn digwyddiad o'r enw 'Cymru, Ewrop a'r Byd' a drefnwyd 
gan swyddfa'r Comisiwn Ewropeaidd yng Nghymru a phartneriaid yng 
Nghymru fel CILT Cymru, Cyngor Cyllido Addysg Uwch Cymru a 
Chyngor Caerdydd.  

2. Materion allweddol 

Codi ymwybyddiaeth o dlodi ac allgáu cymdeithasol 

25. Roedd y dystiolaeth a gyflwynwyd i'r Pwyllgor yn pwysleisio bod 
gweithgareddau codi ymwybyddiaeth ym maes goresgyn tlodi ac 
allgáu cymdeithasol yn bwysicach i EY2010 na chymryd camau 
pendant i wneud y gwaith. Esboniwyd hyn yn glir mewn trafodaethau 
am y math o weithgareddau y gall y gyllideb sydd ar gael yn y DU ar 
gyfer EY2010 eu cefnogi, ac mae hefyd yn amlwg gan mai ychydig o 
arian sydd ar gael. 

26. Esboniwyd bwriadau Llywodraeth Cymru ar gyfer EY2010 gan y 
Gweinidog dros Gyfiawnder Cymdeithasol a Llywodraeth Leol: 

"...my view is that we are trying to create awareness of these 
issues, and promote a greater understanding among civic 
society of combating poverty and social exclusion." 6

"... our political intent is to use this as an opportunity to 
promote an agenda item that is important to us and to work 
proactively to make this happen so that we get the best value 
for money and the greatest output from this opportunity."7

                                        
6 Trawsgrifiad 17 Tachwedd 2009, paragraff 36 
7 Trawsgrifiad 17 Tachwedd 2009, paragraff 59 

27. Er bod y nod o godi ymwybyddiaeth yn glir, cyfeiriodd tystion at yr 
angen i sicrhau gwaddol barhaol o ganlyniad i'r Flwyddyn a'r 
posibilrwydd y gellid gwneud hynny. Credai'r Pwyllgor yn gryf fod hyn 
yn hanfodol. 

Sicrhau Gwaddol o'r Flwyddyn Ewropeaidd 

28. Wrth siarad am brif ganlyniad EY2010, dywedodd Plant yng 
Nghymru:  

"The main outcome of the European year has got to be a more 
consolidated approach by the public, politicians and 
organisations towards an agenda for combating social 
exclusion."8

29. Bydd y gweithgareddau i hyrwyddo'r flwyddyn yn cynnwys 
cynhadledd genedlaethol yng Nghymru. Roedd Plant yng Nghymru'n 
gobeithio y byddai clywed gan bobl oedd yn gweithio ar raglenni 
gwrth-dlodi yn tynnu sylw at yr hyn oedd yn digwydd yn y maes, pa 
raglenni oedd yn gweithio a lle y byddai modd gwario arian yn well yn 
y dyfodol. 

30. O ran cael gwaddol barhaol, cyfeiriodd y Gweinidog dros 
Gyfiawnder Cymdeithasol a Llywodraeth Leol at dri pheth:  

- gwell ymwybyddiaeth o'r materion dan sylw, yn enwedig 
gan ei bod yn ofynnol i gyrff cyhoeddus yng Nghymru 
ddatblygu strategaethau tlodi plant dros y 12 mis nesaf;  

- tynnu sylw at arferion gorau ledled Cymru a chyfle i 
ddysgu o'r hyn sy'n digwydd ledled yr Undeb Ewropeaidd;  

- cryfhau'r rhwydweithiau sy'n gweithio i oresgyn tlodi a 
hyrwyddo cynhwysiant cymdeithasol. 

31. Yn ogystal, cyfeiriodd Plant yng Nghymru at bwysigrwydd cynnal 
deialog yng Nghymru ar ôl 2010; 

"It is important that we have a dialogue beyond 2010. As I say, 
some of the dialogue already started with the Children and 
Families (Wales) Measure and the duties coming through this 
year. Hopefully, we will have a very strong national child 

                                        
8 Trawsgrifiad 1 Rhagfyr 2009, paragraff 84

poverty strategy in place with clear duties, targets and 
milestones for Government and other stakeholders to deliver 
on."9  

32. Soniodd Rhwydwaith Gwrth-Dlodi Cymru (APNC) am waddol 
EY2010: 

"...as being a situation to which we are all firmly committed, in 
whichever European country, so that people have the hope of 
being better off at the end of the year than they were at the 
beginning of it."10  

33. Yn ogystal, cyfeiriodd y Rhwydwaith at ran bwysig y Tasglu Polisi 
Cymdeithasol yn y Deyrnas Unedig, fel enghraifft o ymarfer da i'w 
rhannu ledled Ewrop. Cynigiodd y dylid cyflwyno archwiliad tlodi i'r 
broses benderfynu ar lefel y gweinyddiaethau datganoledig a 
llywodraeth y DU: 

 "... the very fact that this taskforce exists means that the UK is 
a model for other European countries, because not enough of 
them allow people at the grass roots to have that kind of 
relationship with a body like the Department for Work and 
Pensions, so that their voices are heard and their needs, 
thoughts and ideas taken forward. Already, a sea change has 
happened in that civil servants and people with grass-roots 
experience are working together. Perhaps that model could be 
taken further within devolved Governments. In the same way as 
an equalities body would have a representative who has some 
kind of disability, or as a children’s body would have a youth 
representative, it would be good to have a kind of poverty audit 
running through much of the decision making that is made by 
devolved and UK Government." 11

Argymhelliad 1: Argymhellwn fod Llywodraeth Cymru'n adrodd 
wrth y Pwyllgor am ei chynlluniau i symud ymlaen â'r model 
'archwiliad tlodi' ar gyfer gwneud penderfyniadau ar y lefel 
ddatganoledig fel y cynigir gan Rwydwaith Gwrth-Dlodi Cymru. 

                                        
9 Trawsgrifiad 1 Rhagfyr 2009, paragraff 89 
10 Trawsgrifiad 17 Tachwedd 2009, paragraff 141 
11 Trawsgrifiad 17 Tachwedd 2009, paragraff 127 

Cyfle i ymgysylltu a grymuso 

34. Dywedodd y Gweinidog dros Gyfiawnder Cymdeithasol a 
Llywodraeth Leol mai at rwydweithiau a sefydliadau trydydd sector yr 
oedd y Flwyddyn Ewropeaidd yn anelu yn bennaf a nodwyd bod 
cynnwys cyrff gwahanol i'r arfer yn dipyn o her. Soniodd Rhwydaith 
Gwrth-dlodi Cymru am bwysigrwydd ymestyn allan at bobl sy'n byw 
mewn tlodi neu sydd wedi cael profiad o dlodi: 

"Our aim is that the voices of people who have experienced or 
are experiencing poverty and social exclusion should be heard 
at all levels."12  

35. Soniwyd hefyd am bwysigrwydd deialog gyda'r bobl sy'n gwneud 
penderfyniadau, gan dynnu sylw'n neilltuol at gysylltiadau â 
Llywodraeth Cymru: 

"We would welcome an opportunity to be in close liaison with 
members of the Welsh Assembly Government in any way that is 
suitable and acceptable. We are anxious to dispel myths about 
people who are poor, and if we can make the reality visible and 
have people speaking for themselves, rather than having myths 
built around them, the areas where they live and their way of 
life, that would be an enormous step forward. Therefore, if we 
can achieve visibility, for example in meetings with the Welsh 
Assembly Government, that would be great."13 

36. Trafodwyd y mater hwn ymhellach gyda Sefydliad Bevan, a fydd y 
cynnal cynhadledd tua diwedd Medi. Roedd y Pwyllgor yn croesawu'r 
bwriad i ganolbwyntio ar fynd i'r afael ag achosion gwaelodol tlodi, yn 
cynnwys bod heb waith, diffyg addysg, anabledd ac afiechyd, yn 
hytrach na symptomau tlodi neu wahanol fathau o dlodi. Nododd y 
Pwyllgor y bwriad i gael rhaniad 60:40 ymhlith y rhai a wahoddid i'r 
gynhadledd: 60 y cant i fod yn wneuthurwyr polisïau a 40 y cant yn 
bobl oedd â phrofiad o dlodi. Er ei fod yn cydnabod yr angen i feithrin 
dealltwriaeth ac i ddylanwadu ar wneuthurwyr polisïau i gyrraedd at 
atebion gwirioneddol, mae'r Pwyllgor yn awyddus i weld canran 
uchel o bobl o bob oed sydd â phrofiad o dlodi yn cyfrannu at 

                                        
12 Trawsgrifiad 17 Tachwedd 2009, paragraff 111  
13 Trawsgrifiad 17 Tachwedd 2009, paragraff 171 

lunio'r agenda ac yn cymryd rhan yng ngweithgareddau EY2010 
yng Nghymru. 

Argymhelliad 2: Argymhellwn fod Llywodraeth Cymru'n adrodd 
wrth y Pwyllgor cyn gynted ag y bo modd ar y ffordd y mae'n 
sicrhau bod pobl sy'n profi tlodi yn cymryd rhan lawn yng 
ngweithgaerddau EY2010 yng Nghymru, o'r trefnu i'r gweithredu 
a'r cynllunio ar gyfer y dyfodol. 

Argymhelliad 3: Argymhellwn fod Llywodraeth Cymru yn adrodd 
wrth y Pwyllgor tua dechrau 2011 ar brif ganlyniadau 
gweithgareddau EY2010 yng Nghymru a'i gynllun gweithredu i 
sicrhau gwaddol o'r canlyniadau cychwynnol hynny. 

Cyfnewid arferion gorau ar lefel yr Undeb Ewropeaidd a 
lefel ryngwladol 

37. Pwysleisiodd y Gweinidog dros Gyfiawnder Cymdeithasol a 
Llywodraeth Leol y potensial i wneud defnydd mwy effeithiol o'r Dull 
Cydgysylltu Agored (OMC) Ewropeaidd ar gyfer Amddiffyn 
Cymdeithasol a Chynhwysiant Cymdeithasol.  Mae'r Dull Cydgysylltu 
Agored yn offeryn ar gyfer datblygu polisi ar lefel yr Undeb 
Ewropeaidd. Fe'i cyflwynwyd er mwyn rhoi cyfle i Aelod-Wladwriaethau 
gydgysylltu eu hymdrechion i fynd i'r afael â'r materion sy'n gyffredin 
rhyngddynt ym maes cynhwysiant ac amddiffyn cymdeithasol. Trwy'r 
OMC, mae gan Aelod-Wladwriaethau amcanion cyffredin penodol a 
dangosyddion meintiol ac ansoddol ac maent yn adrodd yn ôl yn 
rheolaidd ar eu polisïau a'u cyflawniadau er mwyn rhannu'r arferion 
gorau.  

38. Soniodd Rhwydwaith Gwrth-dlodi Ewrop am bwysigrwydd y Dull 
Cydgysylltu Agored (OMC) yn helpu i gyrraedd nifer o'i dargedau 
allweddol ar gyfer gwaddol wleidyddol EY2010: 

"We are asking for a declaration on poverty and social 
exclusion, which it also looks as though we are going to get. 
We are also asking about the whole question of how you 
measure progress in a way that goes beyond the gross 
domestic product debate, because progress should not be 
recognised only by economic indicators, but by a broader social 
approach. We want to make the open method of co-ordination a 

key instrument for delivery on this. For us, that means 
revitalising the national, regional and local levels, and we would 
look to have allies from the regional level on this. We think that 
the open method of coordination can only work if you bring in 
the local and regional levels and make them key actors."14  

Argymhelliad 4: Argymhellwn fod Llywodraeth Cymru'n adrodd 
wrth y Pwyllgor ar y ffordd y mae'n bwriadu defnyddio'r Dull 
Cydgysylltu Agored (OMC) ar gyfer Amddiffyn Cymdeithasol a 
Chynhwysiant Cymdeithasol o hyn ymlaen i sicrhau y ceir gwaddol 
o weithgareddau EY2010 ar lefel yr Undeb Ewropeaidd ac i rannu 
arferion gorau o weithgareddau yng Nghymru.   

Cysylltu'r EY2010 â Pholisi Cydlyniant yr UE 

39. Nododd y Pwyllgor bwysigrwydd cysylltu gweithgareddau cefnogi 
EY2010 â Rhaglenni Cronfeydd Strwythurol yr UE yng Nghymru, yn 
enwedig datblygu cynlluniau hyfforddi sy'n arwain at swyddi da, fel y 
ffordd orau i ddianc rhag tlodi.  Cefnogwyd y pwynt hwn gan 
dystiolaeth a dderbyniwyd oddi wrth Rwydwaith Gwrth-dlodi Ewrop.  

Argymhelliad 5: Argymhellwn fod Llywodraeth Cymru'n cynnwys 
yn ei adroddiad i'r Pwyllgor ar weithgareddau gwaddol sut y bydd 
yn defnyddio canlyniadau gweithgareddau EY2010 yng Nghymru 
wrth weithredu rhaglenni Cronfeydd Strwythurol yr Undeb 
Ewropeaidd. Byddai hyn yn cynnwys rhannu gwybodaeth ac 
enghreifftiau o arferion gorau gyda Phwyllgor Monitro Rhaglenni 
Cymru Gyfan.  

Tlodi plant a lles plant 

40. Cyfeiriwyd at dlodi plant a lles plant fel meysydd oedd yn haeddu 
sylw yn ystod EY2010, yn cynnwys galwadau am fwy o gydweithio ar 
lefel yr UE. Dywedodd Plant yng Nghymru bod mynd i'r afael â thlodi 
plant yn arbennig o bwysig, yn enwedig o ran gadael gwaddol barhaol 
ar ôl EY2010: 

“On the question on the lasting legacy, a key issue for me is that 
there should be a greater awareness of the issues and barriers 
that people face as a result of child poverty because there is a 

                                        
14 Trawsgrifiad 26 Ionawr 2010, paragraff 13 

21  



blockage in relation to public support for and understanding of 
child poverty issues. The European year can help to raise the 
understanding of the person on the street of what poverty 
means in general and what it means on a daily basis for a family 
who cannot afford fuel because of fuel and transport poverty 
issues.” 15

41. Yn ogystal, dylai EY2010 arwain at welliannau ar gyfer plant a 
phobl ifanc yn gyffredinol: 

“Finally, for me, the lasting legacy would be improved 
outcomes for children and young people. That is crucial 
because we can raise awareness as much as we like, but we 
need to have actions at the end of the day that improve the 
outcomes of children who are currently struggling.”16  

42. Galwodd Plant yng Nghymru am weithredu cydgysylltiedig ar lefel 
yr UE i sicrhau cysondeb wrth fesur lles plant: 

"A commitment to measuring [child wellbeing] is essential. Wales 
is part of the way down that route, so the implementation side 
of that is important. However, at the European Union level, it is 
essential that all member states agree, and this is where the 
problems lie. Eurochild has been campaigning to have, not so 
much an EU target, but an agreement that every country should 
try to reduce child poverty by a certain percentage. However, we 
need an agreement that that is an important agenda."17 

43. Soniodd Plant yng Nghymru a'r Gweinidog dros Gyfiawnder 
Cymdeithasol a Llywodraeth Leol am bwysigrwydd strategol cyflwyno'r 
Mesur Plant a Theuluoedd a gafodd Gymeradwyaeth Frenhinol ym mis 
Chwefror 2010 ac sy'n ei gwneud yn ofynnol i Weinidogion Cymru 
baratoi a chyhoeddi strategaeth yn 2010 ar gyfer helpu i oresgyn tlodi 
plant yng Nghymru, ac adolygu'r sefyllfa'n rheolaidd.  Yn ogystal, o 
dan y Mesur, mae'n ddyletswydd ar rai cyrff cyhoeddus yng Nghymru 
baratoi a chyhoeddi strategaethau i helpu i gyrraedd y nod o oresgyn 
tlodi plant erbyn 2020: 

                                        
15 Trawsgrifiad 1 Rhagfyr 2009, paragraff 88 
16 Trawsgrifiad 1 Rhagfyr 2009, paragraff 90 
17 Trawsgrifiad 1 Rhagfyr 2009, paragraff 92 

"A key element of that proposed Measure is to establish a strong 
evidence base for tackling child poverty in Wales, and one 
advantage of the European Year for Combating Poverty and 
Social Exclusion is that a tremendous amount of international 
experience can be gathered to allow us to do that."18  

44. Yn ôl Plant yng Nghymru, roedd darparu "gofal plant effeithiol, o 
safon uchel" yn her fawr er mwyn ceisio gostwng lefelau diweithdra 
ymhlith pobl ifanc: 

 "... a big challenge for me and what has been quite stark is 
that we have the highest unemployment level across the whole 
of the UK and there are challenges, in particular, around young 
people not in education and training. So, the Assembly 
Government could do more work on that… I am not only 
talking about any old childcare, but good-quality, effective 
childcare. That has been successful in the Nordic countries and 
is another reason why they have had such low child poverty 
rates over many years. That would be one of my key calls, 
namely to focus greatly on improving childcare."19

45. Mae argymhellion polisi Rhwydwaith Gwrth-Dlodi Ewrop yn cynnwys 
cais i gytuno ar argymhelliad am dlodi plant a fyddai'n goresgyn tlodi 
teuluoedd mewn ffordd effeithiol.  

46. Soniodd Plant yng Nghymru hefyd am fanteision economaidd 
ymyrryd yn fuan trwy fuddsoddi mewn plant ifanc: 

"The clear message from Canada, and from the OECD 
countries, is that the gross domestic product of a country rises 
significantly if you invest in very young children… The figures 
are almost unbelievable about how great an impact that 
investing in young children can have on GDP."20  

Argymhelliad 6: Argymhellwn fod Llywodraeth Cymru'n adrodd ar 
y ffordd y bydd y strategaethau y bydd yn ofynnol eu datblygu o 
dan Fesur Plant a Theuluoedd (Cymru) 2010 yn cymryd i ystyriaeth 
y dystiolaeth ar dlodi plant a lles plant a gesglir gan ymchwiliad y 

                                        
18 Trawsgrifiad 17 Tachwedd 2009, paragraff 6 
19 Trawsgrifiad 1 Rhagfyr 2009, paragraffau 93-94 
20 Trawsgrifiad 1 Rhagfyr 2009, paragraff 96 

Pwyllgor Materion Ewropeaidd ac Allanol ac a geir o 
weithgareddau EY2010. 

Argymhelliad 7: Argymhellwn fod Llywodraeth Cymru'n adrodd 
wrth y Pwyllgor pa gamau y mae'n eu cymryd i helpu i sicrhau 
cysondeb wrth fesur lles plant ar lefel yr Undeb Ewropeaidd. 

Rhwydwaith Gwrth-Dlodi Ewrop: Sicrhau gwaddol 
wleidyddol 

47. Roedd tystiolaeth Rhwydwaith Gwrth-Dlodi Ewrop yn tanlinellu 
pwysigrwydd EY2010 fel rhan o'i strategaeth lobïo ehangach i greu'r 
hyn y mae'n ei ddisgrifio fel "gwaddol wleidyddol barhaol". Yn 
benodol, mae hyn yn canolbwyntio ar geisio sicrhau ymrwymiadau yn 
Strategaeth newydd Ewrop 2020 sy'n cael ei pharatoi ar lefel yr UE i 
olynu Strategaeth Lisbon i hybu twf a swyddi. Er mwyn llwyddo, mae 
wedi sefydlu cynghrair o gyrff anllywodraethol (NGOs) ledled Ewrop i 
roi awdurdod i'w negeseuon allweddol: 

"That coalition is trying to raise awareness of poverty to begin a 
discussion about the structural causes of poverty and to get 
actors at national and regional levels involved in the European 
year and to pull it together for a common legacy."21  

48. Mae'r Rhwydwaith yn feirniadol o Strategaeth Lisbon ac yn honni ei 
bod heb wireddu'r ymrwymiad a wnaeth yn 2000 i ostwng lefelau tlodi 
ledled yr UE: 

"We are concerned that the EU has not made significant progress 
on poverty; in 2000 there was a commitment at the Lisbon 
council to take a decisive step towards the eradication of 
poverty, but in reality we still have exactly the same levels of 
poverty as in 2000: that is, between 16 and 17 per cent, with 79 
million people at risk of poverty. There is increasing inequality 
across member states—some in particular. So, the general 
package, the strategy, has not worked, and our particular 
concern is that the growth and jobs strategy has not worked, 
and that is because there has not been a clear objective on 
social cohesion, tackling poverty and reducing inequality as a 

                                        
21 Trawsgrifiad 26 Ionawr 2010, paragraff 11 

central pillar of the EU’s work. It is assumed that, by taking an 
approach to growth and jobs, you will get a trickle-down effect; 
that does not work, and it never has."22  

49. Mae tystiolaeth y Rhwydwaith yn dangos hefyd pa mor bwysig fydd 
Polisi Cydlyniant yr UE o ran mynd i'r afael â thlodi ac allgáu 
cymdeithasol, ond mae yn bryderus y bod hyn yn anos nag y bu: 

"The structural funds are crucial and we need to use them to 
deliver on that commitment on poverty, social exclusion and 
inequalities. Whereas structural funds had a strong role in the 
past—I see that particularly from my work in Wales—in 
delivering on social exclusion, that is increasingly becoming 
more difficult. We are worried about the debates around 
renationalisation and moving away from having these broad 
objectives on poverty and social exclusion.23  

50. Mae Rhwydwaith Gwrth-Dlodi Ewrop yn galw am gymryd 10 cam yn 
strategaeth newydd Ewrop 2020 i oresgyn tlodi ac allgáu cymdeithasol 
(ceir rhestr yn Atodiad A); 

"We are saying that EU 2020 is fundamental. We must use this 
opportunity to get the strategy right, which means making 
poverty and social exclusion one of its key challenges. Today, 
we are sending out a letter to Prime Ministers and heads of state 
on this issue and we are working closely with the Spanish 
presidency to try to get this as one of its main issues. We also 
want a clear reference to reducing inequalities, because 
although that is mentioned in the Council conclusions in 
December, it has not been followed up. It is crucial, in the 
context of the crisis, for reducing inequality to be a central 
goal."24  

51. Mae'r Pwyllgor yn croesawu'r pwyslais pendant a roddir ar 
dargedau i oresgyn tlodi ac allgáu cymdeithasol yn Strategaeth ddrafft 
Ewrop 2020 a gyhoeddwyd gan y Comisiwn Ewropeaidd ar 3 Mawrth. 
Bu'r Pwyllgor yn ystyried y materion hyn yn ei ymchwiliad i ddyfodol 
Polisi Cydlyniant yr UE ac mae'n gryf o blaid cael Polisi Cydlyniant ar 

                                        
22 Trawsgrifiad 26 Ionawr 2010, paragraff 10 
23 Trawsgrifiad 26 Ionawr 2010, paragraff 15 
24 Trawsgrifiad 26 Ionawr 2010, paragraff 12 

gyfer yr UE yn gyfan a fydd yn helpu'r rhanbarthau i gyrraedd eu 
targedau ar gyfer cynhwysiant cymdeithasol.  

Dangosyddion tlodi 

52. Bu'r Pwyllgor yn edrych beth a gaiff ei fesur wrth ystyried lefelau 
uchel o "dlodi cymharol" ledled yr UE. Mae prif ddangosyddion yr UE a 
grynhowyd gan Eurostat yn mesur tlodi yn yr Aelod-Wladwriaethau sy'n 
golygu, mewn gwirionedd, eu bod yn mesur anghydraddoldeb. Fodd 
bynnag, dywedodd Rhwydwaith Gwrth-Dlodi Ewrop fod llawer o waith 
wedi'i wneud ar lefel yr UE i ganfod dangosyddion cyffredin sy'n 
berthnasol ledled yr UE i fesur tlodi absoliwt. Yn ei dystiolaeth 
ysgrifenedig, mae'r Rhwydwaith yn dweud: 

"Poverty is a multidimensional  phenomena and  a  daily  reality 
for  millions  of  people  across  the  European  Union: Poverty 
is not simply the lack of financial resources and income, it also 
encompasses the notion of vulnerability, precariousness, lack 
of opportunities, injustice and denial of rights – such as access 
to education, health, housing, employment services/training as 
well as cultural, political participation. Against the backdrop of 
the crisis NGOs are concerned that the current EU ‘growth and 
jobs’ strategy and market liberalization, without attention to 
fairness, inclusion, participation and redistribution, has failed 
to deliver a social Europe, where everybody has access to 
fundamental rights."25  

53. Yn ei ymchwiliad i'r Polisi Cydlyniant ar gyfer y dyfodol, bu'r 
Pwyllgor yn ystyried mater datblygu dangosyddion sy'n mynd y tu hwnt 
i ddulliau amrwd o fesur cynnyrch mewnwladol crynswth neu incwm. 
Mae'r Pwyllgor yn croesawu gweithredu ar lefel yr UE i ddatblygu 
dangosyddion cyffredin ar gyfer tlodi ac allgáu cymdeithasol. 

Argymhelliad 8: Argymhellwn fod Llywodraeth Cymru'n adrodd 
wrth y Pwyllgor erbyn Ebrill 2011 ar y cynnydd a wnaed wrth 
ddatblygu dangosyddion cyffredin ar gyfer tlodi ac allgáu 
cymdeithasol ar lefel yr UE. 

                                        
25 Tystiolaeth ysgrifenedig, EUR(3)-02-10-Papur 1 – 26 Ionawr 2010 

Y rhan y mae Cymru'n ei chwarae yn y Blynyddoedd 
Ewropeaidd 

54. Nid oes tîm cydgysylltu canolog yn Llywodraeth Cymru yn gyfrifol 
am y Blynyddoedd Ewropeaidd. Y Gweinidogion perthnasol sy'n cymryd 
y cyfrifoldeb – yn achos EY2010, y Gweinidog dros Gyfiawnder 
Cymdeithasol a Llywodraeth Leol: 

 "It is for individual Welsh Assembly Government Ministers to 
decide the basis and extent of their involvement in European 
Years and any associated activities. EEAD [Welsh Government’s 
European and External Affairs Division] will inform or notify 
relevant policy departments of planned forthcoming events and 
lead UK Government Departments are expected to consult with 
the devolved administrations when planning UK activity."26  

55. Argymhellodd Rhwydwaith Gwrth-Dlodi Ewrop yn benodol bod y 
Pwyllgor Materion Ewropeaidd ac Allanol yn ymroi i gymryd rhan ym 
Mlwyddyn yr UE ac yn cefnogi cynigion EAPN Cymru a chyrff 
anllywodraethol eraill. Argymhellodd hefyd eu bod yn cefnogi 
galwadau'r Rhwydwaith a chynghrair y cyrff anllywodraethol am 
waddol ar lefel genedlaethol a lefel yr UE. Cyfeiriodd yn benodol at 
weithgareddau yr oedd bwriad i'w cynnal yn ystod y flwyddyn yn 
cynnwys dwy Wythnos Ffocws Ewropeaidd: Wythnos Ffocws y Gwanwyn 
(24-30 Mai) ac Wythnos Ffocws yr Hydref (11-17 Hydref), a 
digwyddiadau ar lefel Cymru a'r DU. 

56. Soniodd y Pwyllgor am bwysigrwydd gwneud cysylltiad buan â'r 
Blynyddoedd Ewropeaidd ac, o hyn ymlaen, bydd yn ceisio ystyried y 
goblygiadau posibl i Gymru cyn gynted ag y bydd y sefydliadau 
Ewropeaidd wedi cytuno ar themâu'r Blynyddoedd Ewropeaidd.  

57. Mae'r Comisiwn Ewropeaidd wedi cynnig y dylid dynodi 2011 yn 
Flwyddyn Ewropeaidd Gwirfoddoli, gan gydnabod bod "gan wirfoddoli 
botensial enfawr, sydd heb ei lawn wireddu hyd yma, ar gyfer datblygu 
Ewrop yn gymdeithasol ac yn economaidd". Amcanion y Flwyddyn yw: 

- geithio i sicrhau awyrgylch cydnaws a hwylus ar gyfer 
gwirfoddoli yn yr UE; 

- gymuso mudiadau gwirfoddol a gwella ansawdd 
gwirfoddoli;  

- gobrwyo a chydnabod gweithgareddau gwirfoddol; a 

- codi ymwybyddiaeth o werth a phwysigrwydd gwirfoddoli.  

58. Mae'r Comisiwn yn bwriadu clustnodi cyllideb o €6 miliwn ar gyfer 
y Flwyddyn Ewropeaidd a €2 filiwn yn ychwanegol ar gyfer gwaith 
paratoi gan ddechrau yn 2010. Bydd y pwyslais ar ariannu prosiectau 
yn rhaglenni gweithredu'r UE sy'n cynnwys gwaith gwirfoddol, fel y 
rhaglen 'Ieuenctid ar Waith', a bydd y gwirfoddolwyr a'r mudiadau 
gwirfoddol yn dal i berchnogi'r Flwyddyn Ewropeaidd a gwaith trefnu'r 
gweithgareddau.  

Argymhelliad 9: Argymhellwn fod y Gweinidog dros Gyfiawnder 
Cymdeithasol a Llywodraeth Leol yn adrodd wrth y Pwyllgor 
Materion Ewropeaidd ac Allanol am y gwaith paratoi a'r cynlluniau 
ar gyfer Blwyddyn Ewropeaidd Gwirfoddoli 2011 a'r ffordd y bydd 
yn cydweithio â sefydliadau o Gymru sy'n rhanddeiliaid ac yn eu 
cefnogi.  

59. Yn ogystal, cynhaliodd y Comisiwn Ewropeaidd ymgynghoriad yn 
ystod 2009 ar y posibilrwydd o ddynodi 2012 yn Flwyddyn Ewropeaidd 
Heneiddio'n Egnïol a Phontio'r Cenedlaethau. Mae'n annhebygol y caiff 
Blwyddyn Ewropeaidd 2012 ei dynodi'n swyddogol tan yr haf 2010. 

Camau i'r Pwyllgor eu Cymryd: Monitro datblygiad cynlluniau ar gyfer 
Blynyddoedd Ewropeaidd eraill a chyfeirio'r wybodaeth at Gadeiryddion 
Pwyllgorau eraill yn y Cynulliad, fel sy'n briodol yn ôl y thema 
ddynodedig. 

60. Hoffai'r Pwyllgor weld trafodaeth mewn cyfarfod llawn yng 
Nghynulliad Cenedlaethol Cymru ar thema pob Blwyddyn Ewropeaidd. 

Argymhelliad 10: Argymhellwn fod Llywodraeth Cymru'n clustnodi 
amser ar gyfer trafodaeth flynyddol ar thema pob Blwyddyn 
Ewropeaidd a'r gweithgareddau cysylltiedig y bwriedir eu cynnal 
yng Nghymru, fel rhan o fusnes y Llywodraeth mewn cyfarfod 
llawn.  

Camau i'r Pwyllgor eu Cymryd: Gofyn am drafodaeth mewn cyfarfod 
llawn ar y Flwyddyn Ewropeaidd ar gyfer Goresgyn Tlodi ac Allgáu 

Cymdeithasol 2010 er mwyn codi ymwybyddiaeth o'r cyfle i dynnu sylw 
at y materion sy'n bwysig i Gymru a'r gweithgareddau a gynhelir. 

Atodiad A – Ceisiadau Penodol Rhwydwaith 
Gwrth-Dlodi Ewrop 

Lluniodd Rhwydwaith Gwrth-Dlodi Ewrop gynnig cynhwysfawr i'w 
gyfrannu at gynigion y Rhwydwaith ar gyfer y cyfnod ar ôl 2010, 
EU2020: EU we can trust, sy'n nodi galwadau hirdymor i fynd i'r afael â 
thlodi ac allgáu cymdeithasol yng nghyd-destun y strategaeth ar ôl 
EU2020. Dyma'r galwadau allweddol am weithredu yn 2010 er mwyn 
sicrhau gwaddol bolisi gref yn yr UE a fydd yn rhoi sicrwydd y ceir cam 
gweladwy ymlaen yn y frwydr yn erbyn tlodi, allgáu cymdeithasol ac 
anghydraddoldeb yn y degawd nesaf: 

Sicrhau bod strategaeth EU 2020 yn iawn 

1. Gwneud goresgyn tlodi ac allgáu cymdeithasol yn her ac yn 
flaenoriaeth allweddol ar gyfer EU2020. 

2. Mynd i'r afael ag achosion tlodi gan sicrhau bod lleihau 
anghydraddoldebau mewn incwm a chyfoeth trwy ailddosbarthu yn 
sylfaen ar gyfer Undeb Ewropeaidd sy'n well ac yn decach. 

3. Sicrhau cyfranogiad yn EU2020 a pherchnogaeth ohoni trwy gael 
trafodaeth strwythuredig gyda chymdeithas sifil yn yr Undeb 
Ewropeaidd a'r gwahanol wledydd, yn cynnwys trafod gyda phobl sydd 
mewn tlodi. 

Defnyddio'r offer iawn 

4. Cynnal Cyngor yr UE ar Dlodi ac Allgáu Cymdeithasol gyda 
datganiad gan Benaethiaid y Gwledydd. 

5. Mesur y cynnydd ar gyfer EU2020 gan ddefnyddio dangosyddion 
cymdeithasol yn ogystal â rhai economaidd, y tu hwnt i'r GDP, gan 
gynnwys dangosyddion a thargedau 'perygl tlodi' ac 
'anghydraddoldeb'. 

6. Ail-lansio Dull Cydgysylltu Agored (OMC) Cymdeithasol cadarnach i 
fod yn offeryn addas i hybu gwaith ym maes tlodi/allgáu cymdeithasol 
ac anghydraddoldeb, yn enwedig trwy: 

- Symud ymlaen i gyrraedd targedau tlodi ac 
anghydraddoldeb ar lefel yr UE a lefel genedlaethol. 

- Gwell llywodraethu a gwell cyfranogiad ar lefel yr UE a 
lefel genedlaethol er mwyn pennu canllawiau a 
dangosyddion, a meincnodi, gan gynnwys adolygiadau 
cenedlaethol o'r Cynlluniau Gweithredu bob blwyddyn, 
gyda chyrff anllywodraethol a phobl mewn tlodi yn 
cymryd rhan ynddynt. 

Sicrhau bod y polisïau'n iawn 

7. Gweithredu'r Argymhelliad ar Gynhwysiant Gweithredol yn cynnwys 

- Canllawiau Integredig newydd ar Gynhwysiant 
Gweithredol, a chamau dilynol i'r Cynllun Gweithredu 
Cenedlaethol yn EU2020 a'r OMC Cymdeithasol, gyda 
dangosyddion ac argymhellion. 

- Sicrhau y symudir ymlaen i wneud yn siwr bod yr isafswm 
incwm yn ddigonol – symud ymlaen â chynnig ar gyfer 
cyfarwyddeb fframwaith ac i weithredu'r Canllawiau ar 
gyfer gwaith o safon. 

- Sicrhau'r hawl i wasanaethau fforddiadwy o ansawdd da, 
trwy Gyfarwyddeb Fframwaith yr UE 

8. Cymryd camau dilynol ar flynyddoedd thematig yr OMC ar dlodi 
plant a digartrefedd/methu cael tŷ. 

- Cytuno ar Argymhelliad ar Dlodi Plant sy'n gweithio'n 
effeithiol i oresgyn tlodi teuluoedd. 

- Cytuno i ddod â digartrefedd y stryd i ben erbyn 2015, 
gan adeiladu ar ddatganiad ysgrifenedig Senedd Ewrop. 

9. Sicrhau lle canolog i'r frwydr yn erbyn gwahaniaethu yn y Flwyddyn 
Ewropeaidd. 

- Symud ymlaen i fabwysiadu'r gyfarwyddeb wrth-
wahaniaethu ar gyfer holl grwpiau Erthygl 13. 

- Prif-ffrydio cydraddoldeb/gwrth-wahaniaethu mewn 
polisïau gwrth-dlodi; gyda pholisïau yn gwrthwynebu 
senoffobia a hiliaeth yn erbyn pobl fudol a lleiafrifoedd 
ethnig (e.e. Roma). 

Sicrhau bod y cyllid a ddaw gan yr UE yn iawn 

10. Defnyddio cyllid yr UE i symud ymlaen â'r frwydr yn erbyn tlodi ac i 
gefnogi'r cyrff anllywodraethol 

- Rhaglen newydd gan yr UE (Progress), yn cynnwys cymorth 
i brosiectau gwrth-dlodi lleol. 

- Ymrwymiad i sicrhau y gall cyrff anllywodraethol gael 
gafael ar Gronfeydd Strwythurol, gan ddefnyddio cymorth 
technegol a grantiau byd-eang a'u defnyddio i ymateb i 
flaenoriaethau'r OMC Cymdeithasol. 

Tystion 

Rhoddodd y tystion a ganlyn dystiolaeth lafar i'r Pwyllgor ar y dyddiadau a nodir 
isod. Gellir gweld trawsgrifiadau llawn o'r sesiynau tystiolaeth lafar yn 
http://www.cynulliadcymru.org/bus-home/bus-committees/bus-committees-other-
committees/bus-committees-third-eur-home/eur_inquiries/eur_3_-ey2010.htm  

 

17 Tachwedd 2009  

Dr Brian Gibbons AC Y Gweinidog dros Gyfiawnder Cymdeithasol a 
Llywodraeth Leol 

Callum MacInnes Uned Tlodi Plant, Llywodraeth Cynulliad Cymru 

Caroline Turner Cyfarwyddwr, Yr Is-adran Gymunedau, Llywodraeth 
Cynulliad Cymru 

Elspeth Darby Prosiect y Blynyddoedd Ewropeaidd, yr Adran 
Gwaith a Phensiynau 

Geoff Scammell Pennaeth Prosiect y Blynyddoedd Ewropeaidd, yr 
Adran Gwaith a Phensiynau 

Frances Ballin Rhwydwaith Gwrth-Dlodi Cymru 

Annaliise Shanahan Rhwydwaith Gwrth-Dlodi Cymru 

  1 Rhagfyr 2009  

Sean O’Neill Cyfarwyddwr Polisi, Plant yng Nghymru 

Catriona Williams Prif Weithredwr, Plant yng Nghymru 

  26 Ionawr 2010  

Siân Jones Rhwydwaith Gwrth-Dlodi Ewrop 

  16 Mawrth 2010  

Victoria Winckler Sefydliad Bevan 

Rhestr o'r dystiolaeth ysgrifenedig 

Rhoddodd y bobl a’r sefydliadau a ganlyn dystiolaeth ysgrifenedig i'r 
Pwyllgor. Gellir gweld yr holl dystiolaeth ysgrifenedig yn llawn yn   
http://www.cynulliadcymru.org/bus-home/bus-committees/bus-
committees-other-committees/bus-committees-third-eur-
home/eur_inquiries/eur_3_-ey2010.htm  
Enw Sefydliad Cyfeirnod 

Dr Brian Gibbons AC Y Gweinidog dros Gyfiawnder 
Cymdeithasol a Llywodraeth Leol, 
Llywodraeth Cynulliad Cymru 

EUR(3)-14-09: 
Papur 1 

Frances Ballin Rhwydwaith Gwrth-Dlodi Cymru EUR(3)-14-09: 
Papur 3 

Catriona Williams Plant yng Nghymru  EUR(3)-15-09: 
Papur 2 

Frances Ballin Rhwydwaith Gwrth-Dlodi Cymru EUR(3)-01-10: 
Papur 6 

Siân Jones Rhwydwaith Gwrth-Dlodi Ewrop EUR(3)-02-10: 
Papur 1 

Victoria Winckler Sefydliad Bevan  EUR(3)-05-10: 
Papur 2 

Carl Sargeant AC Y Gweinidog dros Gyfiawnder 
Cymdeithasol a Llywodraeth Leol 

Llythyr dyddiedig 
25 Chwefror 
2010 

 

 
 

34  

http://www.cynulliadcymru.org/bus-home/bus-committees/bus-committees-other-committees/bus-committees-third-eur-home/eur_inquiries/eur_3_-ey2010.htm
http://www.cynulliadcymru.org/bus-home/bus-committees/bus-committees-other-committees/bus-committees-third-eur-home/eur_inquiries/eur_3_-ey2010.htm
http://www.cynulliadcymru.org/bus-home/bus-committees/bus-committees-other-committees/bus-committees-third-eur-home/eur_inquiries/eur_3_-ey2010.htm



